
8. Kap.
Basse apostali





sardnujuvui, guladedin ja oainededin daid mærkaid, maid son daǥai.

7 Dastgo ædnagin, gæin buttesmættom vuoiŋak legje, manne dak alla jenain čuorvodedin; mutto ædnag daftesærgataǥast buoccek ja skirmak diervasen dakkujuvvujegje.

8 Ja stuorra illo šaddai dam gavpugi.

9 Mutto olmai, gæn nabma Simon læi, auddal noaidastallam læi gavpug sist, ja samaritanalaš olbmuid fillim læi, ja ječas stuoresen cælkkam læi.

10 Su lusa vigge buokak, sikke uccakaǯak ja stuorrak, ja celkke: dat de læ Ibmel fabmo, dat stuores.

11 Mutto su lusa si vigge damditti, go gukka aige son fillim læi sin noaidevuođa huŧkidesguim.

12 Mutto go si jakkegotte Philippusi, gutte Ibmel valddegodde ja Jesus Kristus nama evangelium sarnedi, de si gastašuvvujegje, sikke olbmak ja nissonak.

13 Mutto Simon maida ješ jaki, ja go gastašuvvum læi, de bisovaǯǯan Philippus lut oroi; ja go daid mærkaid ja stuorra famo daǥoid oini, mak dakkujuvvujegje, de saggarakkan son hirbmastuvai.

14 Mutto go Jerusalamest apostalak gulle Samaria Ibmel sane vuosstaivalddam læi, de sin lusa Petrus ja Johannes si vuolgategje;

15 go soi boattam læiga vuolas, de sin audast soi rokkadallaiga, atte bassevuoiŋa si oǯuši.

16 — Dastgo dat i vela boattam læm guđege ala sist; mutto si legje dušše hærra Jesus

